ԱՄՓՈՓԱԹԵՐԹ

«ԿԵՆՍԱԲԱՆԱԿԱՆ ԾԱԳՄԱՆ ՆՄՈՒՇՆԵՐՈՒՄ ՀԱՅՏՆԱԲԵՐՎԱԾ ԵՎ ՆՈՒՅՆԱԿԱՆԱՑՎԱԾ ԴՆԹ (ԴԵԶՕՔՍԻՌԻԲՈՆՈՒԿԼԵԻՆԱԹԹՈՒ) ԲՆՈՒԹԱԳՐԵՐԻ ՀԱՇՎԱՌՈՒՄ ԻՐԱԿԱՆԱՑՆԵԼՈՒ, ԻՆՉՊԵՍ ՆԱԵՎ ԴԱՏԱԳԵՆԵՏԻԿԱԿԱՆ ՓՈՐՁԱՔՆՆՈՒԹՅՈՒՆՆԵՐԻ ԱՐԴՅՈՒՆՔՈՒՄ ՀԱՅՏՆԱԲԵՐՎԱԾ ԴՆԹ ԲՆՈՒԹԱԳՐԵՐԸ ՓՈՐՁԱԳԻՏԱԿԱՆ ՀԻՄՆԱՐԿՆԵՐԻ ԿՈՂՄԻՑ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆԸ ՏՐԱՄԱԴՐԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխություն-ները

	ՀՀ վարչապետի աշխատակազմի պետաիրավական վարչություն

	Ներկայացված նախագծով որպես ընդունման հիմք է վկայակոչվում «Ոստիկանության մասին» Հայաստանի Հանրապետության օրենքի (այսուհետ՝ Օրենք) 20-րդ հոդվածի 1-ին մասի 6.1-րդ և 6.2-րդ կետերը, սակայն, ուշադրություն ենք հրավիրում այն հանգամանքի վրա, որ նախագծով առաջարկվում է Կառավարության նորմատիվ իրավական ակտով սահմանել կենսաբանական ծագման նմուշներում հայտնաբերված և նույնականացված ԴՆԹ (դեզօքսիռիբոնուկլեինաթթու) բնութագրերի հաշվառում իրականացնելու, ինչպես նաև դատագենետիկական փորձաքննությունների արդյունքում հայտնաբերված ԴՆԹ բնութագրերը փորձագիտական հիմնարկների կողմից Հայաստանի Հանրապետության ոստիկանությանը տրամադրելու կարգը: 

Չժխտելով այն փաստը, որ Օրենքի 20-րդ հոդվածի 6.2-րդ կետով նախատեսվում է ՀՀ կառավարության լիազորությունը՝ սահմանելու դատագենետիկական փորձաքննությունների արդյունքում հայտնաբերված ԴՆԹ բնութագրերը փորձագիտական հիմնարկների կողմից Ոստիկանությանը տրամադրելու կարգը՝ գտնում ենք, որ այս առումով նախագիծը հատվածական կարգավորումներ է նախատեսում և չի արտացոլում օրենսդրի կամքը առ այն, որ Կառավարությունը լիազորված է սահմանելու քրեագիտական հաշվառումներ իրականացնելու կարգը:


	Չի ընդունվել:

«Ոստիկանության մասին» Հայաստանի Հանրապետության օրենքի 20-րդ հոդվածի 1-ին մասի 6.1-րդ կետով նախատեսված քրեագիտական հաշվառումները տարբեր են և սահմանված են ՀՀ կառավարության տարբեր  որոշումներով (օրինակ` ՀՀ կառավարության 06.12.2000թ. թիվ 812  որոշումով սահմանված  է գնդակապարկուճային հաշվառման կարգը, իսկ 27.03.2014թ. թիվ 332-Ն որոշմամբ` մատնադրոշմային հաշվառման կարգը):

 ԴՆԹ բնութագրերի հաշվառմանը ներկայացվող պահանջները, դրանց պահպանումը և ոչնչացումը սահմանված են նախագծի 2-րդ և 5-րդ գլուխներով:
	


